Nám til iðnmeistaraprófs

Meginmarkmið

Í iðnaðarlögum er kveðið á um að þeim megi einum veita meistarabréf sem lokið hafa námi frá meistaraskóla. Námi iðnsveina til iðnmeistaraprófs í löggiltum iðngreinum er ætlað að búa nemendur undir að axla ábyrgð sem meistarar í sinni iðngrein úti á vinnumarkaðnum. Námið getur verið mismunandi að inntaki eftir því hvaða iðngrein á í hlut. Í sumum greinum er lögð mikil áhersla á faggreinar vegna þess að iðnmeistaraprófið veitir ýmis réttindi umfram þau sem sveinsbréfið veitir. Á þetta einkum við um bygginga-, málm- og rafiðngreinar. Annars staðar er megináherslan lögð á stjórnunar- og rekstrargreinar, stofnun og rekstur lítilla eða meðalstórra fyrirtækja. Helstu þættir meistaranámsins eru eftirfarandi:

Stofnun fyrirtækja: Nemandi viti hvernig staðið er að stofnun fyrirtækis, þekki lög og reglur og önnur meginatriði sem hafa þarf í huga þegar farið er af stað með sjálfstæðan atvinnurekstur.

Rekstur lítilla og meðalstórra fyrirtækja: Nemandi viti á hvaða meginforsendum rekstur lítilla og meðalstórra fyrirtækja byggist. Hann þekki helstu hugtök sem notuð eru í rekstri og helstu lögmál sem stjórna framboði og eftirspurn og ákvörðun vöruverðs. Hann skilji hvernig efnahags- og rekstrarreikningur er byggður upp, kunni að nýta sér upplýsingar úr bókhaldi sem grundvöll ákvarðanatöku og geti sett upp einfaldar fjárhagsáætlanir fyrir fyrirtæki. Ennfremur þekki hann til lögbundinnar meðferðar bókhaldsskjala. Nemandi geri sér jafnframt grein fyrir algengum, tölulegum upplýsingum í fjármálum fyrirtækja og viðskiptum, geti gert öðrum grein fyrir þeim og annast helstu útreikninga í þessu sambandi.

Stjórnun í litlum og meðalstórum fyrirtækjum: Nemandi fái innsýn í hlutverk, verksvið og ábyrgð stjórnenda fyrirtækja, einkum á sviði starfsmannastjórnunar og verkstjórnar, fái skilning á sjálfum sér sem stjórnanda og búi sig markvisst undir að geta leyst af hendi stjórnunarstörf í iðnfyrirtæki á fagsviði sínu.

Kennsla og þjálfun: Nemandi þekki námskröfur og uppbyggingu náms til sveinsprófs í iðngrein sinni og viti hvernig skóli og fyrirtæki þurfa að vinna saman að menntun einstaklingsins. Hann þekki réttindi og skyldur iðnmeistara og iðnnema á náms- eða starfsþjálfunarsamningi. Hann viti hvernig meistari getur búið iðnnema æskileg skilyrði til náms og þroska í fyrirtækinu og kunni aðferðir til að miðla þekkingu og annast handleiðslu í samræmi við námsþarfir nemandans og námskröfur iðngreinarinnar. Brýnt er að meistarinn tileinki sér og miðli því viðhorfi að menntun er æviverk og hvetji nemandann til stöðugrar þekkingarleitar.

Bifreiðasmíði (MBS) 
26 ein.

1.
Almennt bóknám


10 ein.


Íslenska
ÍSL 242 252



Tölvunotkun
TÖL 103



Viðskiptastærðfræði 
STÆ 243

2.
Stjórnunar- og rekstrargreinar


16 ein.


Kjarni

12 ein.



Stjórnun
MST 104



Kennsla/þjálfun
MKE 102



Rekstrarumhverfi
MRU 102



Bókhald og skjalavarsla
MBS 101



Reikningsskil
MRS 103


Val


4 ein.



Val nemanda
4 ein.

3.
Faggreinar


0 ein.

